
Түүнчлэн, ХААН Банк Сангаараа дамжуулан тайлант 
хугацаанд нийт 39 төсөл, хөтөлбөрийг хэрэгжүүлэн 
нийгэмд болон тогтвортой хөгжилд хувь нэмрээ 
оруулан ажиллалаа. 

Манай хамт олон 2019 онд Тогтвортой хөгжил болон 
компанийн нийгмийн хариуцлагаар амжилттай 
манлайлал үзүүлж буй байгууллага, хувь хүмүүсийг 
тодруулан өргөмжилдөг “The Asia Corporate Ex-
cellence & Sustainability Awards”-аас  “Компанийн 
нийгмийн хариуцлагыг хэрэгжүүлэгч Азийн шилдэг 
байгууллага” номинацийн эзэн болсон нь бидний 
эдгээр санаачилгууд зөв чиглэлд явж буйн илрэл 
хэмээн итгэж, талархан хүлээн авч байна. 

Цаашид бид хүмүүсийн амьдралыг бодитой өөрчилж, 
нийгмийн сайн сайханд хувь нэмэр оруулахад байнга 
анхаарч, тогтвортой хөгжлөөр Монголдоо төдийгүй 
бүс нутагтаа түүчээлэгч болох том зорилт тавин 
хичээнгүйлэн ажиллаж байгаа тул эрхэм харилцагч, 
түншүүд та бүхэн биднийг дэмжин хамт байхыг 
хүсье. 2019 оны ХААН Банкны Тогтвортой хөгжлийн 
тайлантай танилцан санал бодлоо бидэнтэй харамгүй 
хуваалцана гэж найдаж байна.

ЖОН БЕЛЛ

ХААН БАНКНЫ ГҮЙЦЭТГЭХ ЗАХИРАЛ                                    

ХААН Банкны нийт харилцагчид, хамтран ажилладаг 
түншүүд, хувь нийлүүлэгчид та бүхэндээ банкныхаа 
Тогтвортой хөгжлийн удаах тайланг танилцуулж 
буйдаа баяртай байна. 

Манай банк гурван жилийн өмнөөс компанийн 
нийгмийн хариуцлагын ажлуудаа өргөжүүлэн Нэгдсэн 
Үндэстний Байгууллага (НҮБ)-аас тодорхойлсон 
Тогтвортой хөгжлийн 17 зорилгыг үйл ажиллагаандаа 
системтэйгээр нэвтрүүлэн хэрэгжүүлж, бодитой үр 
дүнд хүрэхийг эрмэлзэн ажиллаж байна. Энэ зорилтын 
хүрээнд бид 2018 онд НҮБ-ын “Даян дэлхийн гэрээ”-
нд нэгдэж, Тогтвортой хөгжлийн зорилгуудыг банкны 
үйл ажиллагааны үе шат бүхэнд хэрхэн цогцоор 
нь анхаарч, хэрэгжүүлж болох тухайд дэлхийн улс 
орнуудын туршлагаас суралцсаар байна. 

Бид байгаль орчин, нийгэмд ээлтэй бүтээгдэхүүн 
үйлчилгээгээ илүү өргөжүүлэн харилцагчдадаа санал 
болгох, цаашлаад байгальд ээлтэй, ухаалаг сонголт 
хийх, бизнесээ зөв удирдахад нь туслах, санхүүгийн 
зөвлөгч нь болж ажиллахыг зорьж буй. 2019 онд ХААН 
Банкны хамт олон бид дотооддоо мөрдөн ажиллах 
Тогтвортой хөгжлийн бодлогоо батлан хэрэгжүүлж 
эхэлсэн нь энэ чиглэлээр хийсэн томоохон алхам 
боллоо.  

БИДНИЙ ТУХАЙ

ХААН Банк нь Монгол Улсын бүх аймаг, 
суманд салбар нэгжтэй үндэсний 
хэмжээний тэргүүлэгч арилжааны 
банк бөгөөд нийт өрхийн 80 гаруй 
хувьд банкны цогц үйлчилгээг 
хүргэн ажиллаж байна. Монголд 
нэг шатлал бүхий улсын банкны 
тогтолцоо задарсан үе буюу 1991 
онд Хөдөө аж ахуйн хоршоологчдын 
банк нэртэйгээр орон даяар салбар 
нэгжтэйгээр анх байгуулагдаж, 2003 
онд олон улсын тендер зарлан ХААН 
Банк амжилттай хувьчлагдсан түүхтэй. 
Ирэх 2021 онд бид 30 дахь жилийнхээ 
ойтой золгохоор арвин их түүхийг 
бүтээж, банк санхүүгийн салбартаа 
түүчээлж байна. 

ХААН Банкны онцлох тоон үзүүлэлт
/2019 оны 12-р сарын 31-ний байдлаар/

Цахим банкны онцлох үзүүлэлт
/2019 онд Монгол Улсын хэмжээнд/

Мобайл банкны гүйлгээ

80% 20%

Интернэт банкны нийт гүйлгээ ХААН Банкаар хийгдэж буй нийт гүйлгээ

АТМ-ийн гүйлгээ
45%

78%

55%

22%

ПОС машины гүйлгээ

ХААН Банк ЦахимаарБусад банк Салбар нэгжээр

46% 54%

4%96%

2.5 сая

1,275

1.2 сая

6,334

1.8 сая

24,994

554

160

НИЙТ ХАРИЛЦАГЧ

АТМ

ЦАХИМ ХАРИЛЦАГЧ

АЖИЛТАН

КАРТ ЭЗЭМШИГЧ

ПОС МАШИН

САЛБАР

ЭКСПРЕСС БАНК

Тогтвортой хөгжил болон компанийн нийгмийн 
хариуцлагаар амжилттай манлайлал үзүүлж буй 
байгууллага, хувь хүмүүсийг тодруулан өргөмжилдөг 
“The Asia Corporate Excellence & Sustainability 

Awards”-аас  ХААН Банкийг 2019 оны “КОМПАНИЙН 
НИЙГМИЙН ХАРИУЦЛАГЫГ ХЭРЭГЖҮҮЛЭГЧ 
АЗИЙН ШИЛДЭГ БАЙГУУЛЛАГА”-аар шалгарууллаа.

(Дэлгэрэнгүй мэдээллийг ХААН Банкны цахим хуудаснаас авна уу)

ХААН Банк нь компанийн сайн засаглалын 
олон улсад хүлээн зөвшөөрөгдсөн зарчмуудыг 
хэрэгжүүлэн Монголдоо тэргүүлэгч банкны нэр 
хүндийг хадгалан ажиллаж байна. 2018 оны 9-р  
сараас Олон улсын санхүүгийн корпорацийн (ОУСК) 
компанийн засаглалын зөвлөхүүдтэй хамтран 
банкны компанийн засаглалын цогц үнэлгээ хийж 

КОМПАНИЙН ЗАСАГЛАЛ

эхэлсэн бөгөөд уг үнэлгээ нь компанийн засаглалын 
өнөөгийн түвшин, шаардлагатай өөрчлөлтүүдийг 
тодорхойлж, компанийн засаглалын бодлого 
журмыг боловсронгуй болгох тухайд санал, 
зөвлөгөө өгөх зорилготой. Бид уг зөвлөмж, 
шаардлагын дагуу жил бүр компанийн эрүүл, ил тод 
засаглалын үйл ажиллагаагаа сайжруулсаар байна. 

41.30%

13.10%

22.96%

13.32%

9.32%

ХААН Банкны хувьцаа эзэмшигчид

Олон Улсын Санхүүгийн Корпораци

Эйч Эс Интернэйшнл
(Ази) Лимитед (Хонгконг)

“Савада Холдингс” ХХК
(Япон улс, Токио хот)

Таван Богд Трейд ХХК
(Монгол Улс, Улаанбаатар хот)

Д. Хулан
(Монгол Улс, Улаанбаатар хот)

ТОГТВОРТОЙ ХӨГЖЛИЙН 
БОДЛОГО

ХААН Банк 2018 оноос эхлэн дэлхий нийтээр санал нэгдэн тодорхойлсон Тогтвортой хөгжлийн зорилгуудыг 
дотоод үйл ажиллагааныхаа түвшин бүрт уялдуулах, тэдгээрт хувь нэмрээ оруулахад анхаарч ажиллах том 
зорилт тавьсан. Энэ зорилтын хүрээнд тайлант хугацаанд ХААН Банкны хэмжээнд дотоод үйл ажиллагаандаа 
дагаж мөрдөх “Тогтвортой хөгжлийн бодлого”-ыг 2019 онд батлан хэрэгжүүлж эхлээд байна. Уг бодлогын 
суурь ойлголт нь НҮБ-ын 2015 онд тодорхойлсон Тогтвортой хөгжлийн 17 зорилго, НҮБ-аас 2000 онд зарлан 
тунхагласан “Даян дэлхийн гэрээ”-ний 4 бүлэгт 10 зарчим болон Монгол Улсын “Тогтвортой санхүүжилт 
(ToC) хөтөлбөр”-ийн 2013 онд тодорхойлсон 8 зарчимд тулгуурлагдсан. 

Уг бодлогыг боловсруулан мөрдөх хүртэл ХААН Банк 2011 онд баталсан “Байгаль орчин, нийгмийн талаар 
баримтлах бодлого”-ыг хэрэгжүүлж, зээлийн үйл ажиллагаа болон зээл олгох үйл явцад байгаль орчин, 
нийгмийн эрсдэлийн үнэлгээг системтэйгээр хийж ирсэн. Иймд Тогтвортой хөгжлийн зорилгуудад анхаарч, 
хувь нэмрээ оруулан ажиллах нь ХААН Банкны хувьд эртнээс хэрэгжүүлж эхэлсэн санаачилга юм. Цаашдаа ч 
бид банк санхүүгийн цогц үйлчилгээ болон өдөр тутмын дотоод үйл ажиллагаа, гадагш чиглэсэн нийгмийн 
хариуцлагын ажлууд, харилцагч, түншүүд, хамтын ажиллагааны түвшинд Тогтвортой хөгжлийн зорилгуудыг 
уялдуулж ажиллахаар төлөвлөөд байна.

ХААН Банкны “Тогтвортой хөгжлийн бодлого”-ын үндсэн 4 хэсэг:

Тогтвортой санхүүжилт Тогтвортой үйл 
ажиллагаа

Тогтвортой нийгмийн 
хөрөнгө оруулалт

Тогтвортой хамтын 
ажиллагаа ба тайлагнал

1 2222 33 4444 55

66 7777777 888 99 1010

111 12

166666616 1717

13 1414 155515

ӨЛСГӨЛӨНГ 
ЗОГСООХ

ЯДУУРЛЫГ УСТГАХ ЧАНАРТАЙ 
БОЛОВСРОЛЫГ 
ДЭМЖИХ

ЖЕНДЕРИЙН ЭРХ 
ТЭГШ БАЙДЛЫГ 
ХАНГАХ

ЭРҮҮЛ МЭНДИЙГ 
ДЭМЖИХ

СЭРГЭЭГДЭХ 
ЭРЧИМ ХҮЧИЙГ 
НЭВТРҮҮЛЭХ

БАТАЛГААТ УНДНЫ 
УС, АРИУН ЦЭВРИЙН 
БАЙГУУЛАМЖААР 
ХАНГАХ

ИННОВАЦИ 
БОЛОН ДЭД 
БҮТЦИЙГ 
ХӨГЖҮҮЛЭХ

ЖЕНДЕРИЙН ЭРХ 
ТЭГШ БАЙДЛЫГ 
ХАНГАХ

ЭДИЙН ЗАСГИЙН 
ӨСӨЛТ, БАТАЛГААТ 
АЖЛЫН БАЙРЫГ 
БИЙ БОЛГОХ

ХАРИУЦЛАГАТАЙ 
ХЭРЭГЛЭЭГ 
ДЭМЖИХ

ЭЭЛТЭЙ ХОТ, 
ИРГЭДИЙН 
ОРОЛЦООГ ДЭМЖИХ

ХӨГЖЛИЙН 
ТӨЛӨӨХ 
ТҮНШЛЭЛИЙГ 
БЭХЖҮҮЛЭХ

ЭНХ ТАЙВАН, 
ШУДАРГА ЁСЫГ 
ЦОГЦЛООХ

ДАЛАЙ 
ТЭНГИСИЙН 
НӨӨЦИЙГ 
ХАМГААЛАХ

ХУУРАЙ ГАЗРЫН 
ЭКО СИСТЕМИЙГ 
ХАМГААЛАХ

УУР АМЬСГАЛЫН 
ӨӨРЧЛӨЛТИЙН 
НӨЛӨӨГ 
БУУРУУЛАХ

ТОГТВОРТОЙ 
ХӨГЖЛИЙН

ЗОРИЛГО 17

ТОГТВОРТОЙ САНХҮҮЖИЛТ

ХААН Банк Тогтвортой хөгжлийн бодлогынхоо хүрээнд байгаль орчин, нийгэмд ээлтэй бизнесийг дэмжих, 
ногоон тодотголтой бүтээгдэхүүн, үйлчилгээг харилцагчдадаа санал болгох замаар тэдний хариуцлагатай 
үйл ажиллагаа, хэрэглээний тухай мэдлэг ойлголтыг нэмэгдүүлэхэд анхаарч ажиллаж байна. Тайлант 
хугацаанд бид нийт 191 зээлдэгчийн 306.9 тэрбум төгрөгийн зээлийн хүсэлтэд “Байгаль орчин, нийгмийн 
эрсдэлийн үнэлгээ”-г хийжээ.

Түүнчлэн, 2019 онд олон улсын зөвлөх үйлчилгээний чиглэлээр үйл ажиллагаа явуулдаг, Австрали улсад 
төвтэй “Sustainability East Asia” ХХК-тай хамтран ХААН Банкны байгаль орчин, нийгмийн удирдлагын 
тогтолцоонд сайжруулалт хийн, дотооддоо энэ чиглэлээр сургалт, хөгжлийн үйл ажиллагаа зохион 
байгуулан ажиллалаа. Тогтвортой санхүүжилтийн чиглэлээр 2019 онд хэрэгжүүлсэн зарим ажлуудаас 
тоймлон хүргэвэл,

Тайлант хугацаанд ХААН Банк MONSEFF төслийн хүрээнд нийт 7 төсөлд 11.1 тэрбум төгрөгийн зээл олгосон 
бөгөөд эдгээр төсөл хэрэгжсэнээр байгаль орчинд дараах эерэг нөлөөллийг үзүүлэх боломжтой.

Европын сэргээн босголт хөгжлийн банк /ЕСБХБ/-наас 
Монгол Улсад тогтвортой эрчим хүчний хөрөнгө оруулалтыг 
санхүүжүүлэхэд дэмжлэг үзүүлэх зорилгоор “Монголын 
тогтвортой эрчим хүчний санхүүжилтийн хөтөлбөр”-ийг 
санаачлан MONSEFF төслийн зээлийг эхлүүлсэн. Уг төслийн 
зээлийг ХААН Банк 2015 оноос харилцагчдадаа олгож эхэлсэн 
бөгөөд өнгөрсөн хугацаанд нийт 6 салбарын 21 төсөлд 31.9 
тэрбум төгрөгийн зээл олгожээ.

1. MONSEFF төслийн зээл

• Эрчим хүчний зохистой хэрэглээг 
бий болгох

• Эрчим хүчийг хэмнэх
• Сэргээгдэх эрчим хүчийг дэмжих
• Ногоон эдийн засгийг дэмжих

Төслийн зээлийн үндсэн зорилго

33,071 709,608 13,903 26-100%
MBт /жил 

ЭРЧИМ ХҮЧНИЙ 
ХЭМНЭЛТ

ам.доллар/жил
ХАРИЛЦАГЧИЙН

ЗАРДЛЫН ХЭМНЭЛТ

тн/жил 
НҮҮРСТӨРӨГЧ

ЯЛГАРУУЛАЛТЫГ БУУРУУЛАХ

MBт/жил
ЭРЧИМ ХҮЧНИЙ ХЭМНЭЛТ

Ногоон бүтээгдэхүүн, үйлчилгээ

Японы Олон улсын хамтын ажиллагааны байгууллага (JICA)-аас 
санхүүжиж буй жижиг дунд үйлдвэрлэлийг дэмжих, байгаль 
орчныг хамгаалах хоёр үе шаттай уг төслийн зээлийг ХААН 
Банк 2006 оноос харилцагчдадаа олгож эхэлсэн. Өнгөрсөн 
хугацаанд нийт 219 төсөлд 64.7 тэрбум  төгрөгийн болон 
3.2 сая ам.долларын зээл олгожээ. Тайлант хугацаанд жижиг 
дунд үйлдвэрлэлийг дэмжих чиглэлд 17 төсөлд 7.5 тэрбум 
төгрөг, байгаль орчныг хамгаалах чиглэлийн 1 төсөлд 140 сая 
төгрөгийн зээл тус тус олгосон байна.

Агаар, орчны бохирдлыг бууруулах, иргэдийн эко хэрэглээг дэмжих зорилготой уг зээлийг ХААН Банк 
өөрийн эх үүсвэрээс санхүүжүүлэн 2017 оноос харилцагчдад олгож эхэлсэн. Байгаль орчинд ээлтэй бараа 
бүтээгдэхүүнийг ХААН Банктай хамтран ажиллаж буй гэрээт байгууллагаас худалдан авах хүсэлтэй иргэдэд 
уг зээл олгогддог бөгөөд 2019 онд 4 харилцагчид, 19.7 сая төгрөгийн зээл олголоо.

2. ЖАЙКА-гийн II үе шаттай төслийн зээл 

3. Ногоон зээл

• Ядуурлыг бууруулах
• Тогтвортой хөгжлийг дэмжих
• ЖДБ эрхлэгчдэд урт хугацааны 

санхүүгийн дэмжлэг үзүүлэх
• Хувийн хэвшлийг дэмжих
• Байгаль орчныг хамгаалах

Төслийн зээлийн үндсэн зорилго

Бүтээгдэхүүний үндсэн мэдээлэл

Зээлийн хэмжээ 15 сая хүртэл төгрөг

Зээлийн хүү 16.8%-18.6% /жилийн/

Хугацаа 30 хүртэл сар

Өргөдлийн хураамж 5000 төгрөг

Зээл олголтын шимтгэл 1%

Санхүүжилт Өөрийн эх үүсвэрээр

Хамтран ажиллах гэрээтэй байгууллага 5 компани

Бүтээгдэхүүний үндсэн мэдээлэл

Зээлийн хэмжээ 15 сая хүртэл төгрөг

Зээлийн хүү 8% /жилийн/

Хугацаа 30 хүртэл сар

Хамтран ажиллах гэрээтэй байгууллага 27 компани 
Халаагуур-20, дулаалга-7, эко жорлон-2 (давхардсан байдлаар)

Энэхүү бүтээгдэхүүн нь Байгаль орчин, аялал жуулчлалын яам, Орчны бохирдлыг бууруулах үндэсний 
хорооны дэмжлэгтэйгээр агаар, орчны бохирдлыг бууруулах зорилгоор гэр хорооллын бүсэд амьдардаг 
иргэдэд хөнгөлөлттэй нөхцөлөөр олгогдох зээл юм. Уг зээлийг ХААН Банк 2019  оноос харилцагчдадаа 
олгож эхэлсэн бөгөөд  тайлант хугацаанд 55 харилцагчид 195.4 сая төгрөгийн зээл олгожээ. 

ХААН Банк байгаль орчин, нийгэмд ээлтэй бизнесийг дэмжих, харилцагчдадаа ногоон бүтээгдэхүүн 
үйлчилгээ санал болгох, нэр төрлийг нь нэмэгдүүлэхийг эрмэлзэн ажиллаж байна. Түүнчлэн, зээл судлах 
эрх бүхий ажилтнуудаа чадавхижуулах зорилгоор тогтвортой хөгжил хийгээд тогтвортой санхүүжилтийн 
чиглэлийн сургалтад хамруулан ажиллалаа. Тухайлбал,

Зээл судлах эрх олгох хүсэлт гаргаж буй ажилтнуудын заавал судлах хичээлд Тогтвортой хөгжлийн суурь 
мэдлэг олгох цахим сургалтыг нэвтрүүлж, үе шаттайгаар мэдлэг ойлголт өгөх ажлуудыг хэрэгжүүлсээр байна. 

• Олон улсын санхүүгийн корпорацийн “Байгаль орчин, нийгмийн Гүйцэтгэлийн 8 
стандарт” сэдвээр 16 ажилтанд 8 цагийн сургалт

• “Байгаль орчин, нийгмийн эрсдэлийн үнэлгээний шинэчилсэн загвар” сэдвээр ХААН 
Банкны төв оффисын зээл судлах эрх бүхий 45 ажилтанд 4 цагийн сургалт

• “Тогтвортой санхүүжилт (ТоС) хөтөлбөр” сэдвээр иргэдийн банкны зээл судлах эрх 
бүхий 118 ажилтанд 6 удаагийн сургалт

• “Байгаль орчин, нийгмийн эрсдэлийн үнэлгээ” сэдвээр Иргэдийн банкны зээл судлах эрх 
бүхий 93 ажилтанд 5 удаагийн сургалтыг тус тус зохион байгуулжээ.

5. Тогтвортой санхүүжилтийн чиглэлээр хийсэн сургалт, хөгжлийн ажлууд

4. Хөнгөлөлттэй нөхцөл бүхий ногоон зээл

Монгол Улсын эдийн засгийн тэргүүлэх салбар болох банк санхүүгийн салбар байгаль орчин, нийгэмд 
ээлтэй санхүүжилт, ногоон зээл олгох зорилтын хүрээнд 2013 онд арилжааны банкууд хамтран “Тогтвортой 
санхүүжилтийн хөтөлбөр”-ийг хэрэгжүүлэхээр болж, тунхаг бичигт гарын үсэг зурж нэгдсэн билээ. 2015 
оноос бүх банк ТоС-ийн 8 зарчмыг үйл ажиллагаандаа хэрэгжүүлж эхэлсэн бөгөөд өдгөө ТоС хөтөлбөр нь 
Монголын тогтвортой санхүүжилтийн холбоо (МТСХ) болон өргөжин үйл ажиллагаагаа явуулж байна. ТоС 
хөтөлбөрийн хүрээнд ХААН Банк 2019 онд дараах онцлох ажлуудыг зохион байгууллаа. 

ТоС хөтөлбөрийн хүрээнд жил бүр бусад банкууддаа үлгэр дуурайлал болон түүчээлж ажиллах “Манлай 
банк”-ийг өргөмжилдөг уламжлалтай. ХААН Банк 2019 оны “Манлай банк”-аар шалгаран жилийн турш 
МТСХ-той нягт хамтран ажиллаж, Монгол Улсад тогтвортой санхүүжилтийг хөгжүүлэх үйлсэд бодитой хувь 
нэмрээ оруулсан юм.

Тогтвортой санхүүжилтийн хөтөлбөр 
нь зөвхөн банк, санхүү төдийгүй 
хөдөө аж ахуй, барилга, эрчим 
хүч зэрэг нийгэм эдийн засгийн 
тэргүүлэх бусад салбарт ч чухал ач 
холбогдолтой билээ. Иймээс бусад 
салбарынханд ч мөн тогтвортой 
санхүүжилт гэж юу болох, ямар ач 
холбогдолтой вэ гэдгийг таниулах нь 
чухал юм. Манлай банкаар ажиллах 
хугацаандаа бид МТСХ-той хамтран 
Тогтвортой санхүүжилтийн тухай 
ерөнхий мэдлэг, мэдээлэл агуулсан 
сонирхолтой контент, ярилцлагыг 
олон нийтэд хүргэн ажиллалаа.

ТоС гэж юу вэ?

Харилцагч болон банкийг 
эрсдэлээс хамгаалах

/”тос”/(Тос) /”ток”,”тоос”/

Байгаль орчин, нийгэмд эерэг 
нөлөөтэй бизнесийг дэмжих

Төр, бизнес, иргэд, бүх 
салбарынханд хамаатай

Байгаль орчин, нийгэмд 
ээлтэй бизнесийн соёл

Урт хугацааны, алсын хараа, 
2030 он хүртэл ажлын 

төлөвлөгөөтэй төсөл

ТоС зөвхөн банкуудад л 
хамаатай

гэж юу вэ? юу биш вэ?

Хоосон тунхаг

Зөвхөн мөнгө санхүүтэй 
холбоотой газрууд л 
гишүүнээр элсдэг

Харилцагч, банкинд зардал 
нэмүүлдэг

Богино хугацааны 
хөтөлбөр

ТоС гэдэг нь “Тогтвортой Санхүү“ гэсэн үгний товчлол юм.

Тогтвортой санхүүжилт хөтөлбөр

Тогтвортой санхүүжилтийг хөгжүүлэхэд оролцогч талуудын мэдлэг ойлголтыг нэмэгдүүлэхээс гадна хүний 
нөөцийг бүрдүүлэх нь чухал үүрэгтэй. МТСХ нь 2018 онд тогтвортой санхүүжилтийн тухай цогц мэдлэг 
олгох 7 модуль хичээл бүхий цахим сургалтын платформыг бий болгосон. ХААН Банк 2019 онд Манлай 
банкны хүрээнд тус цахим сургалтын платформыг идэвхжүүлэн нийт 38 ажилтнаа хамруулсан туршилтын 
сургалтыг зохион байгуулж, цаашид гишүүн байгууллагууд болон олон нийтэд нээлттэй сургалтын 
платформ бий болгоход хамтран ажилласан. Уг цахим сургалтын платформ руу http://toc.mn/e-learning/ 
холбоосоор хандах боломжтой. 

ТоС цахим сургалтын платформ

МТСХ жил бүр уг хөтөлбөрийн хүрээнд хийж, хэрэгжүүлсэн ажлуудаа оролцогч талуудад тайлагнан 
форум зохион байгуулдаг уламжлалтай. 2019 оны хувьд ХААН Банк тус холбоотой хамтран 12-р сард 
ТоС хөтөлбөрийн тайланг танилцуулж, тус хөтөлбөрийн тухай банк санхүүгээс бусад салбарын оролцогч 
талуудад илүү өргөн мэдлэг ойлголт өгч, мэдээлэл хуваалцах арга хэмжээг амжилттай зохион байгуулсан 
юм. Тус арга хэмжээний үеэр 2020 онд ажиллах “Манлай банк”-ийг тодруулсан ба ХААН Банк шилжин явах 
тугаа Капитрон банкны хамт олонд хүлээлгэн өгсөн билээ. Уг арга хэмжээний үеэр жилийн турш тогтвортой 
санхүүжилтийн хөгжилд бодитой хувь нэмэр оруулсан шилдэг банкуудыг тодруулдаг уламжлалтай бөгөөд 
ХААН Банк 2019 оны “Шилдэг ТоС оффис” болон “Шилдэг байгаль орчин, нийгмийн удирдлагын 
системтэй банк”-аар шалгарч, Манлай банкны үүргээ амжилттай биелүүллээ.

ТоС форум-2019

ТОГТВОРТОЙ ҮЙЛ 
АЖИЛЛАГАА

ХААН Банк тогтвортой хөгжлийн зорилгуудыг зөвхөн санхүүгийн бүтээгдэхүүн үйлчилгээндээ шингээгээд 
зогсохгүй өдөр тутмын үйл ажиллагаандаа Даян дэлхийн гэрээний тодорхойлсон хүний эрх, хөдөлмөрийн 
тэгш байдал, байгаль орчинд ээлтэй үйл ажиллагаа эрхлэх болон авлигын бүх төрлийг үл тэвчих зарчмуудаа 
дагаж мөрдөн, бодлогын хэмжээнд анхаарч ажиллаж эхэлсэн.

Аливаа байгууллагын урт хугацаанд амжилттай үйл ажиллагаа эрхлэх хамгийн чухал нөөц бол хүн буюу 
ажилтан. Бидний хувьд ч ХААН Банкны амжилтыг бүтээлцэж буй 6,300 гаруй ажилтан маань хамгийн чухал 
үнэт зүйл, нөөц билээ. Банкны хэмжээнд хүний нөөцийг зөв удирдан, зохистой, тогтвортой ажлын байрыг 
бий болгоход анхаарал хандуулан ажилтныг сонгон шалгаруулах хамгийн эхний алхмаас эхлэн ХААН 
Банкны ажилтан болсноор тухайн ажилтны эрх, хөдөлмөрийн эрүүл харилцаа, цаашлаад хөгжил дэвшлийн 
боломжуудыг эрх тэгш бүрдүүлэх зэрэг олон талаас нь анхаарч ажиллаж байна. 

Тогтвортой ажлын байр

Ажилтан сонгон шалгаруулалтын үе шат

АЖЛЫН БАЙР 
ЗАРЛАХ

Шинээр бий болсон эсвэл сул, чөлөөтэй ажлын байрны зарыг банкны дотоод 
мэдээллийн сүлжээгээр ажилтнуудад, дараа нь ОНМХ-ээр олон нийтэд мэдээлдэг.

ЯРИЛЦЛАГЫН 
ШАТ

Шалгалтын шатнаас шалгарсан хүмүүсээс ярилцлага авч сонгон шалгаруулалтад 
оролцсон хүмүүст тэнцсэн эсэх мэдээллийг хүргүүлнэ.

Ажилтан, ажил олгогч нар эцсийн саналд хүрч зөвшөөрснөөр ажлын байранд 
ажиллах эрх үүснэ.АЖЛЫН БАЙР САНАЛ 

БОЛГОХ

МЭРГЭЖЛИЙН БОЛОН 
ОНОЛЫН ТЕСТ

Оюуны чадамжийн тест, мэргэжлийн тест, зан төлөвийн тест зэрэг 
шаардлагатай шалгалтуудыг авна.

1

4
5

АНКЕТНЫ СОНГОН 
ШАЛГАРУУЛАЛТ

Нийт ирсэн анкетаас эхний шатны сонгон 
шалгаруулалтыг хийнэ.2

3

• Шинэ эсхүл сул, чөлөөтэй болсон ажлын байрны 
шаардлагыг бүрэн хангасан ажилтныг ил тод, 
нээлттэй сонгон шалгаруулах болон түүнтэй 
холбоотой харилцааг “ХААН Банкны ажилтан 
сонгон шалгаруулах журам”-аар зохицуулдаг.

• Ажлын байрны шаардлага хангасан тохиолдолд 
нас, хүйс, яс үндэс харгалзахгүй сонирхсон 
ажилтан бүр анкет бөглөх боломжтой.

• Цалинтай дадлага хөтөлбөрт 14 оюутан 
хамрагдаж, үүнээс 3 оюутан ХААН Банкинд 
ажилд орсон.

• 734 ажилтан шинээр буюу гаднаас ажилд 
горилсон. 

• 802 ажилтан ажлын байрны шилжилт хөдөлгөөн  
хийж, 835 ажилтан тушаал дэвшжээ.

• 62 ажилтан их дээд сургуулийн тэтгэлэгт 
хөтөлбөрт хамрагдлаа (60 ажилтан дотоодын их, 
дээд сургуульд, 2 ажилтан олон улсын их, дээд 
сургуульд)

• 2,000 гаруй ажилтны нийгмийн асуудлыг 
шийдэхэд хувь нэмэр оруулсан.

• Орон нутгийн 817 ажилтныг эрүүл мэндийн 
урьдчилан сэргийлэх үзлэгт сайн дурын үндсэн 

Ажилтан шалгаруулах үйл явцын ил тод байдал

2019 онд тогтвортой ажлын байрны онцлох үзүүлэлтүүд

Нээлттэй ажлын байрны зарыг олон нийт 
хаанаас олж мэдэх боломжтой вэ?

дээр хамрууллаа. 
• 330 ахмад ажилтныг жилд 2 удаа хүлээн авч, 

талархал илэрхийлсэн.
• Ажилтнуудаа чөлөөт цагаа зөв боловсон 

өнгөрүүлэхэд дэмжих зорилготой “Ажил 
амьдралын тэнцвэрийг хангах хөтөлбөр”-ийн 
хүрээнд сайн дурын 19 клуб үйл ажиллагаа 
явуулж байна. 

• 2,000 гаруй ажилтан спортын тэмцээн, өдөрлөгт 
хамрагджээ. 

• Ажилтнуудыг хөдөлгөөний дутагдлаас сэргийлж, 
эрүүл мэнддээ анхаарахад дэмжин фитнесс 
төвүүдтэй хамтран ажилладаг ба пүрэв гараг бүр 
спорт зааланд тоглох боломжийг бүрдүүлсэн.

• Сонгон шалгаруулалтыг сонгон шалгаруулах 
баг буюу хүний нөөц болон холбогдох нэгжийн 
шууд удирдлага нар хамтран хийж шийдвэр 
гаргана.

• Тухайн сонгон шалгаруулалтыг ярилцлагын 
маягт, тайлангаар баримтжуулдаг.

https://www.khanbank.com/mn/personal/career
https://www.linkedin.com/company/khan-bank/
https://www.facebook.com/KhanBank

• Ажилтнуудаа сурч, хөгжих боломжоор хангах, тэдний хөгжилд тэмүүлэх үзэл бодлыг дэмжих нь тогтвортой 
ажлын байрыг хадгалах, ажилтнуудын амьдралын чанарыг нэмэгдүүлэхэд онцгой ач холбогдолтой хэмээн 
үзэж, тодорхой бодлогын хүрээнд хөрөнгө оруулалт хийж, ажилтнууддаа боломж олгосоор байна. 2019 
онд сургалт, хөгжилтэй холбоотой зарим тоо баримтаас дурдвал,

Ажилтны сургалт, хөгжил

13,025 158 20+ 200 296
АЖИЛТАН СУРГАЛТ, 

ХӨГЖЛИЙН АРГА 
ХЭМЖЭЭНД 

ХАМРАГДСАН.

ОЮУТАН ХААН 
БАНКИНД ДАДЛАГА 

ХИЙЛЭЭ.

АЖИЛТАН
ЦАХИМ СУРГАЛТАД 

ХАМРАГДАВ.

АЖИЛТАНД ТӨЛБӨРТЭЙ 
ЦАХИМ СУРГАЛТЫН 

ЭРХ ОЛГОСОН. 

СУРГАЛТ, ХӨГЖЛИЙН 
АРГА ХЭМЖЭЭ 

ЗОХИОН БАЙГУУЛАВ.

296 сургалт, хөгжлийн арга хэмжээг банкны ажилтнуудад санал болгосон ба эдгээрт 
дараах байдлаар ажилтнууд хамрагджээ.

83%

17%

Улаанбаатарын ажилтнууд

Орон нутгийн ажилтнууд

15%

80%

5%

Нэгжийн удирдлага, менежер, ахлах мэргэжлилтэн

Гүйцэтгэх удирдлага

Мэргэжилтэн

ХААН Банкны нийт сургалтад 
хамрагдсан ажилтнууд (байршлаар)

ХААН Банкны нийт сургалтад хамрагдсан 
ажилтнууд (албан тушаалаар)

Нэг жилд төв оффисын цаасны хэрэглээ 2.73 дахин буурч 44ш гацуур модыг эх дэлхийдээ үлдээж чадлаа.

13,817

5,065

69ш

25ш

=

=

БООДОЛ ЦААС 

БООДОЛ ЦААС 

ТОМ ГАЦУУР МОД

ТОМ ГАЦУУР МОД

2018 ОНД

2019 ОНД

ХААН Банкны төв оффис 2017 онд орчин үеийн ухаалаг тоноглолтой, байгаль орчин, хүнд ээлтэй ХААН Банк 
цамхагт нүүж орсон билээ. 2019 оны хувьд бид зөвхөн барилга байгууламжаа эко байлгахад анхаараад 
зогсохгүй дотор нь ажиллаж буй ажилтнууддаа чиглэсэн “Эерэг дадлыг хэвшүүлье” уриатай “Ногоон оффис” 
аяныг хэрэгжүүллээ. Уг аяны хүрээнд Тогтохоо хүү, Хөгжилөө охин нэртэй хоёр гол дүрийн баатруудаар 
дамжуулан ус, цахилгаан, цаасны зохистой хэрэглээ, хогоо хэрхэн ангилах тухай зөвлөмж бүхий видео 
контентуудыг бэлтгэн нийт ажилтнуудад хүргэсэн. Мөн түүнчлэн дээрх зөвлөмжүүдийг ажлын байранд 
хэрэгжүүлэх эерэг дадал болгох зорилгоор зурагт хуудсуудыг давхар бүрийн цайны өрөө, ариун цэврийн 
өрөө, хэвлэх өрөө болон хогийн савнуудад байрлуулсан юм. 

Ийнхүү ажлын орчноо ногоон байлгах, нөөцийн зохистой хэрэглээнд ажилтнууд маань суралцсанаар төв 
оффисын хэмжээнд тодорхой эерэг үр дүнд хүрч эхэлсэн. Цаашид бид уг аянаа Улаанбаатар хотын бусад 
оффис болон нийт салбаруудын хэмжээнд хэрэгжүүлэхээр төлөвлөөд байна.

Байгальд ээлтэй ажлын орчин

Төв банкны цаасны хэрэглээ

НОГООН
ОФФИС

аян

Өнгөрсөн жилийн ХААН Банкны Тогтвортой хөгжлийн тайланд бид харилцагчийн үйлчилгээндээ “Цаасгүй 
үйлчилгээ”-г нэвтрүүлэн, 12 төрлийн үйлчилгээг утсаар үзүүлж эхэлсэн тухай мэдээлж байсан. Бид 2019 
онд тус үйлчилгээний нэр төрлөө нэмэгдүүлэн 38 төрлийн үйлчилгээг зайнаас үзүүлж байна. Цаасгүй 
үйлчилгээний хүрээнд 2019 онд дараах тоон үзүүлэлтүүдийг онцолж байна.

Цаасгүй үйлчилгээ

1,623,268

483 өдөр

2.5 сая

10 мин

5 тн

1.3

2,400

3.5 сая

УДААГИЙН ҮЙЛЧИЛГЭЭ

НЭГ САЛБАРЫН ХИЙХ 
АЖЛЫН ХЭМНЭЛТ

ХУУДАС ЦААС ХЭМНЭЛТ

ХАРИЛЦАГЧИЙН ГЭР БҮЛДЭЭ 
ЗОРИУЛАХ ХУГАЦАА

МОД ХЭМНЭЛТ

ТЭРБУМ ТӨГРӨГИЙН 
УНААНЫ ЗАРДЛЫН 

ХЭМНЭЛТ

САР НЭГ ХҮНИЙ ХИЙХ
АЖЛЫН ХЭМНЭЛТ

УДААГИЙН ЗАМЫН 
ХӨДӨЛГӨӨН

Мэдээллийн аюулгүй байдал

Банкны үйлчилгээ нь харилцагчийн санхүү болон хувийн мэдээлэлд үндэслэн харилцан итгэлцэл дээр 
тогтдогоороо онцлогтой. ХААН Банк харилцагчид болон хамтран ажилладаг түншүүдийнхээ мэдээллийн 
аюулгүй байдалд онцгой анхаарч, хамтран ажиллах бүх төрлийн гэрээнд мэдээллийн аюулгүй байдлыг 
хангах, тулгарч буй асуудлыг нээлттэй мэдээлэх боломжийг харилцагч, түншүүддээ олгохоор тусгасан 
байдаг. Энэ чиглэлд авч хэрэгжүүлсэн ажлуудаас тоймлон хүргэвэл,

ХААН Банк харилцагч, түншүүдийнхээ мэдээллийн аюулгүй байдлыг хангахад дотоодын болон олон улсын 
стандарт, журмын дагуу үйл ажиллагаа явуулахаас гадна харилцагч өөрийн мэдээллийн аюулгүй байдлыг 
хангах, тэдний мэдлэг ойлголтыг нэмэгдүүлэхэд чиглэсэн санаачилгуудыг хэрэгжүүлдэг. 2019 оны хувьд 
доорх сэдвийн хүрээнд мэдлэг олгох 12 төрлийн контентийг олон нийтэд хүргэлээ.

Харилцагчийн мэдлэг ойлголтыг сайжруулах контент

Ухаалаг утас болон банкны 
аппликэйшн ашиглах аюулгүй 
байдлын зөвлөмж

Цахим залилангаас сэргийлье

Гар утсанд таны бодсоноос ч 
илүү мэдээлэл байдаг

Гадаад улс оронд төлбөрийн 
карт ашиглах үед гарч 
болзошгүй эрсдэлүүд

Хуурамч цахим шуудангаас 
хэрхэн сэргийлэх вэ?

Түүнд боломж бүү олго

Гар утас, хувийн төхөөрөмжийн 
аюулгүй хэрэглээний зөвлөмж

Фишинг и-мэйл гэж юу вэ?

https://www.facebook.com/watch/?v=616803212484276
https://www.facebook.com/watch/?v=572947320107603
https://kbknew.khanbank.com/files/156b7d99-ee07-4017-9408-415b34c4a219/Khanbank%20newspaper.pdf
https://www.facebook.com/MongolianBankersAssociation/posts/1331563633664759
https://www.facebook.com/watch/?v=587315042070277
https://www.facebook.com/watch/?v=2189927104647436
https://www.facebook.com/watch/?v=358958881470047
https://www.facebook.com/MongolianBankersAssociation/posts/1372223576265431

Харилцагчдын мэдлэг ойлголтыг нэмэгдүүлэхээс гадна ХААН Банк дотооддоо олон улсын дараах 
стандартуудыг албан ёсоор дагаж мөрддөг. Үүнд:

Олон улсын стандартууд

Та цахим банкны аюулгүй 
байдалдаа хэр анхаарал 
хандуулдаг вэ?

Хувийн мэдээллээ хамгаалах 
нь хамгийн чухал 

Цахим гэмт хэргээс дансаа 
хамгаалах дараах зөвлөмжүүд

Та цахим орчинд хувийн 
мэдээллээ хуваалцдаг уу?

Эдгээр контентуудыг ХААН Банкны вэбсайт болон цахим сувгуудаас 
үзэх боломжтой

ISO27001:2013 Мэдээллийн Аюулгүй 
Байдлын Удирдлагын Тогтолцооны 

стандарт

ISO27005- Мэдээллийн аюулгүй байдлын 
эрсдэлийн удирдлага

PCI DSS - Төлбөрийн картын аюулгүй 
байдлын стандарт 3.2

ISO 31000:2018 Эрсдэлийн удирдлага – 
Зааварчилгаа

https://www.facebook.com/KhanBank/posts/2297762350283507
https://ikon.mn/n/1sn7?fbclid=IwAR3dsGZMb3FwWJAcgehu5ylGGl6qtCb3dRYMK2t0Chk_-HfZd-2sxYOiYl0
https://www.facebook.com/KhanBank/posts/2171014349624975
https://www.facebook.com/KhanBank/posts/2738348429558228


ТОГТВОРТОЙ  ХӨГЖЛИЙН ТАЙЛАН  201926

ТОГТВОРТОЙ НИЙГМИЙН 
ХӨРӨНГӨ ОРУУЛАЛТ

ХААН Банк үүсэн байгуулагдсан цагаасаа эхлэн компанийн нийгмийн хариуцлагаа ухамсарлан хэрэгжүүлж 
ирсэн. Хувийн хэвшлийн байгууллагуудаас анхлан дэргэдээ ХААН Банк Санг 2007 онд байгуулж, өнгөрсөн 
хугацаанд 430 орчим төсөл, хөтөлбөрийг 4.6 тэрбум төгрөгөөр санхүүжүүлэн нийгмийн сайн сайханд 
бодитой хувь нэмэр оруулан ажиллаж байна.

Тайлант хугацаанд ХААН Банк Сан олонд танигдсан уламжлалт төслүүдээс гадна тогтвортой хөгжлийн 
чиглэлээр олон шинэ санаачилгуудыг дэвшүүлэн ажилласан билээ. Энэ бүхнээс та бүхэнд тоймлон хүргэвэл,

Монгол орны 21 аймаг, алслагдсан дүүрэгт 2007 оноос хойш уламжлал болгон зарлаж ирсэн тус 
тэтгэлэгт хөтөлбөрийн хүрээнд өдгөө 1,785 залууст 1.85 тэрбум төгрөгийн тэтгэлэг олгоод байна. Ерөнхий 
боловсролын сургуулийн төгсөх 12-р ангид суралцаж буй, сурах хүсэл эрмэлзэлтэй, нийгмийн идэвхээр 
манлайлагч сурагчид энэхүү тэтгэлэгт  хамрагдах боломжтой юм.

ХҮҮХЭД ЗАЛУУСЫН 
БОЛОВСРОЛЫГ ДЭМЖИХ

БАЙГАЛЬ ОРЧНОО 
ХАМГААЛАХ

СОЁЛ УРЛАГИЙГ 
ДЭМЖИХ

ОЛОН НИЙТИЙН ЭРҮҮЛ 
МЭНДИЙГ ХАМГААЛАХ

НИЙГМИЙН ЭМЗЭГ БҮЛГИЙГ 
ДЭМЖИХ

ОРОН НУТГИЙН ХӨГЖЛИЙГ 
ДЭМЖИХ 

Боловсрол

ХААН Банкны нэрэмжит тэтгэлэгт хөтөлбөр

Үйл ажиллагааны тэргүүлэх чиглэл

“ХААН Банкны нэрэмжит шинэ оюутны тэтгэлэгт 
хөтөлбөр”-т нийт 55 шилдэг оюутан шалгарч, 
сургалтын төлбөрийн тодорхой хувийн мөнгөн 
тэтгэлэг хүртсэн.

“Мэдээлэл технологийн чиглэлээр суралцагч 
оюутны тэтгэлэгт хөтөлбөр”-т нийт 5 шилдэг оюутан 
шалгарч, мөнгөн тэтгэлгээс гадна ХААН Банкинд 
цалинтай дадлага хийх эрхээр шагнуулсан юм. 

2019 онд ХААН Банк Сангаас 2 төрлийн 
тэтгэлэгт хөтөлбөр зарласан. Үүнд: 

“Сурагчийн ширээнээс 
оюутны амьдралд хөл 
тавихад олон бэрхшээлтэй 
тулгарсан ч би боломжийг 
хайсан, бас атгасан гэж хэлж 
болно. 
Жил бүр тэтгэлэгт хөтөлбөр 
зарлан надтай адил олон  
олон залууст боломж 
олгодогт баярлалаа...

Б. Оюундарь

2016 оны ХААН Банкны 
нэрэмжит тэтгэлэгт оюутан

Б. Намжилмаа

2009 оны ХААН Банкны 
нэрэмжит  тэтгэлэгт оюутан

“Хүн өөрөө хичээвэл боломж 
үргэлж байдаг.... 
Олон залууст хүсэл 
зорилгодоо хүрэхэд нь 
хөрөнгө оруулж буй 
ХААН Банкны хамт олонд 
баярлалаа.

“
Х. Нурлан

2019 оны ХААН Банкны 
нэрэмжит тэтгэлэгт оюутан

Ирээдүйн зорилгодоо хүрэхэд 
сурч боловсрох хамгийн 
чухал гэж боддог. Зорилгодоо 
хүрэх замд минь санхүүгийн 
болон сэтгэлийн дэмжлэг 
үзүүлсэнд үргэлж талархаж 
явдаг шүү.

Тус хөтөлбөрийг ХААН Банк Сан 2018 оноос санаачлан хэрэгжүүлж эхэлсэн бөгөөд шинээр оюутан болж 
буй залууст оюутны амьдралд хурдан дасан зохицох, хичээлээс гадуур өөрийгөө хөгжүүлэх, хувийн 
санхүүгээ зөв удирдах болон их хотын соёлтой иргэн байхад чиглүүлэх, туслах зорилготой хөтөлбөр билээ. 

RISE шинэ оюутны хөгжлийн хөтөлбөр

2019 онд RISE шинэ оюутны хөгжлийн хөтөлбөрт

1,000+ 36 8 8
ШИНЭ ОЮУТАН ОЮУТАН САЙН ДУРААР

ЗОХИОН БАЙГУУЛАЛТАД 
ОРОЛЦСОН

САЛБАРТАА ХҮЛЭЭН  
ЗӨВШӨӨРӨГДСӨН

ЭРХМҮҮДИЙН ХЭЛЭЛЦҮҮЛЭГ

ӨРТӨӨЧИЛСӨН 
МЭДЭЭЛЛИЙН БУЛАН 

ХААН Банкны нэрэмжит тэтгэлэг хүртсэн шилдэг оюутнуудыг жил бүр хүлээн авч, уулзуулан өөр хоорондоо 
танилцан туршлага солилцох боломжийг бүрдүүлдэг билээ. 2019 онд уг арга хэмжээг ХААН Банк цамхагт 
11-р сард зохион байгуулж, нийт шилдэг оюутнуудаас гадна RISE шинэ оюутны хөгжлийн хөтөлбөрийн 
залуусын төлөөлөл оролцсон юм. Уулзалтын үеэр залуус мэдээлэл солилцсоноос гадна ХААН Банк 
Сангаас урьсан сэтгэл зүйч багш оюутнуудын дунд сонирхолтой илтгэл хэлэлцүүлэг өрнүүлэн нэг өдрийг үр 
бүтээлтэй хамт өнгөрүүлсэн.

Санхүүгийн төлөвлөлт, сахилга батын тухай зорилтот бүлгүүдэд мэдлэг мэдээлэл олгох, санхүүгийн зөв 
бүтээгдэхүүн үйлчилгээг сонгох, цахим банкны аюулгүй байдал болон санхүүгийн эрсдэлийг олон нийт, 
харилцагчдад ойлгуулах, цаашлаад иргэдийн санхүүгийн боловсролыг дээшлүүлэх зорилгоор ХААН Банк 
2018 оноос санхүүгийн боловсрол олгох хөтөлбөрийг амжилттай хэрэгжүүлж эхэлсэн.

Тэтгэлэгт оюутнуудын уулзалт

Санхүүгийн боловсрол олгох хөтөлбөр

Тайлант хугацаанд 4,000 гаруй хүүхдэд хуримтлал 
үүсгэхийн ашиг тус, хувийн санхүүгийн төлөвлөлт 
болон хэрэгцээ, хүслийн ялгаатай байдлын тухай 
ерөнхий мэдлэг мэдээлэлтэй болоход нь тусалсан 
байна.

“Ирээдүй” хүүхдэд зориулсан хөтөлбөр

ХААН Банкнаас олон нийт, тэр дундаа залуусын 
санхүүгийн боловсролд дэмжлэг үзүүлэх зорилготой 
“Санхүүгийн манлайлал 2019” хөтөлбөрийг 
санаачлан АФAкадемитай хамтран амжилттай 
хэрэгжүүллээ. Нийт 1,000 гаруй залуусаас 30 
шилдэг оролцогчийг шалгаруулан 12 долоо хоног 
үргэлжилсэн энэхүү хөтөлбөрийн хүрээнд залуусыг 
санхүүгийн болон хувь хүний хөгжлийн сургалт 

“Санхүүгийн манлайлал 2019” хөтөлбөр

зэрэг сонирхолтой олон арга хэмжээ, санхүүгийн 
зөв мэдлэг, арга барил олгох, санхүүгээ цэгцтэй 
төлөвлөх чадвар эзэмшүүлэх сургалтад хамрууллаа. 
Түүгээр зогсохгүй өөрийгөө дайчилж, бусдыгаа 
манлайлсан нэг шилдэг оролцогчийг тодруулан 
Сингапур улсад эрчимжүүлсэн сургалтад суулган 
хувь хүний хөгжлийг нь дэмжсэн юм. 

2030
ТОГТВОРТОЙ ХӨГЖИЛ

ЦАХИМ ТОВХИМОЛ

ХААН Банк Сангаас Тогтвортой хөгжил гэж юу болох, яагаад дэлхий нийт үүнд зайлшгүй анхаарах 
шаардлагатай тухай мэдлэг ойлголтыг олон нийтэд хүргэх, мэдээ мэдээллээр хангах зорилгоор “Un-
read” вэбсайттай хамтран 2019 оноос “Тогтвортой хөгжил 2030” цахим товхимлыг бэлтгэн 14 хоног тутам 
уншигчдын хүртээл болгож эхэлсэн. 

Цаг уурын өөрчлөлт дэлхий дахинд тулгамдаж буй хамгийн ноцтой аюул болоод байгаа энэ үед ганц төр 
засаг гэлтгүй байгууллага бүр тогтвортой (ногоон) хөгжлийг алсын хараагаа болгон ажиллаж эхлээд байна. 
Гэвч хувь хүн, иргэд энэ талын мэдлэг мэдээлэл дутмаг бол энэхүү ногоон хөгжил нь өөрөө тогтвортой бус 
болох юм. Иймээс “Тогтвортой хөгжил 2030” цахим товхимол хүн бүрт бага ч болов суурь мэдлэг мэдээлэл 
олгоно гэж бид найдаж байна.

2030 цахим товхимол

ХААН Банк Сан боловсролын салбарт сургалтын 
орчин сайжруулах олон төсөл, хөтөлбөрийг 
хэрэгжүүлж ирсэн билээ. 
Үүний нэг жишээ нь  2019 онд ХААН Банкны үйл 
ажиллагаанд ашиглагдаж байсан CISCO брэндийн 
сүлжээний тоног төхөөрөмжийн иж бүрдлийг 
Монгол Улсын их сургуулийн Хэрэглээний шинжлэх 

Хандив

ухаан, инженерчлэлийн сургуульд хандивласан 
юм. Энэ төслийн хүрээнд мэдээлэл технологийн 
чиглэлээр суралцаж буй оюутнууд сүлжээний 
тоног төхөөрөмжүүд дээр бодитоор дадлага 
хийх, ирээдүйд ажлын гараандаа бэлтгэх чухал ач 
холбогдолтой юм. 

3,402+

14 хоног

Тогтвортой хөгжлийн 17

www.2030.mn

И-мэйлээр 
ТОГТМОЛ УНШИГЧТАЙ ХОЛБООСООР БҮРТГҮҮЛЭХ

ТОВХИМЛОО ХҮЛЭЭН АВЧ ЦАГ ХЭМНЭХ БОЛОМЖТОЙТУТАМ НИЙТЛЭГДДЭГ

ЗОРИЛГЫГ ТАНИУЛАН МЭДЭЭЛДЭГ ЦОР ГАНЦ ЦАХИМ ТОВХИМОЛ 

ХААН Банк Сан эрүүл мэндийн салбарт томоохон  төсөл, хөтөлбөр хэрэгжүүлж ирсэн. Эмнэлгийн орчин 
нөхцөлийг сайжруулах, шаардлагатай тоног төхөөрөмж хандивлахаас гадна урт хугацаанд, бодитой үр дүн 
үзүүлж буй эрүүл мэндийн аянуудыг мэргэжлийн байгууллагуудтай хамтран хэрэгжүүлсээр олны талархлыг 
хүлээж байгаа билээ. 

Олон нийтийн эрүүл мэндийг дэмжих

2011 оноос эхлэн Хавдар судлалын үндэсний төв, 
Монголын үндэсний олон нийтийн радио телевизтэй 
хамтран хэрэгжүүлж буй “Хавдрын эсрэг үндэсний 
аян” нь Монгол Улсын хүн амын нас баралтын хоёр 
дахь том шалтгаан болж буй хавдраас урьдчилан 
сэргийлэх үзлэг оношилгоог зохион байгуулах, 
иргэдийн эрүүл мэндийн боловсролыг нэмэгдүүлэх 
болон эмч мэргэжилтнүүдийн чадавхийг сайжруулах 
үндсэн зорилготой билээ. 

Хавдрын эсрэг үндэсний аян

“Хавдрын эсрэг үндэсний аян” өнгөрсөн 9 жилд

2019 онд тус аяныг нийслэлийн Хан-Уул дүүрэг, 
Дархан-Уул болон Хөвсгөл аймагт амжилттай 
зохион байгуулж, 4,573 иргэнийг урьдчилан 
сэргийлэх үзлэгт үнэ төлбөргүй хамрууллаа. 
Мөн 11 яаралтай мэс ажилбар хийж, 138 эмч, 
мэргэжилтнийг сургалтад хамруулснаас гадна ХААН 
Банкны 20 ажилтныг эрүүл мэндийн сайн дурын 
ажилтнаар бэлтгэлээ.

3

1.2

130,400

10,2382,715

513 610
УДАА МОНГОЛ 

ОРНЫГ ТОЙРСОН

ТЭРБУМ ТӨГРӨГИЙН 
САНХҮҮЖИЛТ ҮЗҮҮЛЖЭЭ

ИРГЭНД ҮНЭ ТӨЛБӨРГҮЙ
УРЬДЧИЛАН СЭРГИЙЛЭХ ҮЗЛЭГ

ЭМЧ, МЭРГЭЖИЛТНИЙГ 
СУРГАЛТАД ХАМРУУЛСАН

ХААН БАНКНЫ АЖИЛТАН 
ЭРҮҮЛ МЭНДИЙН САЙН ДУРЫН 

АЖИЛТНААР БЭЛТГЭГДЛЭЭ

ЯАРАЛТАЙ МЭС 
ЗАСАЛ ХИЙЖЭЭ

ХОРТ ХАВДРЫН 
ТОХИОЛДОЛ ИЛРҮҮЛЭВ

Түүнчлэн жил бүр “Дэлхийн хавдартай тэмцэх өдөр”-ийг тус аяны хүрээнд тэмдэглэн өнгөрүүлж, олон 
нийтэд хавдраас урьдчилан сэргийлэх мэдлэг, мэдээлэл хүргэдэг уламжлалтай. 2019 оны хувьд тус өдрөөр 
хавдраас урьдчилан сэргийлэх мэдээлэл бүхий видео контент бэлтгэн олон нийтэд хүргэснээс гадна сошиал 
хэрэглэгчдийн дунд болзолт уралдаан зарлаж 4 шилдэг оролцогчийг шалгаруулан эрүүл мэндийн үзлэг 
шинжилгээнд үнэ төлбөргүй хамрагдах эрхийн бичгээр шагналаа. 

“Хавдрын эсрэг үндэсний аян”-д хамрагдаж, эрт үедээ оношлогдон бүрэн эмчлэгдсэн олон иргэн аяны баг 
хамт олонд чин сэтгэлийн үгс, халуун талархлаа илгээсээр байдаг билээ. Бид уг аяны хүрээнд мэргэжлийн 
байгууллагатай хамтран, тогтвортой санхүүжилт, сайн зохион байгуулалттайгаар, олон нийтэд системтэй 
мэдээлэл хүргэн ажилласан нь төр, хувийн хэвшлийн түншлэлийг бодитоор харуулж чадсан сайн жишээ 
болсон гэж үнэлж буй билээ. 2020 онд Хавдрын эсрэг үндэсний аяны 10 дахь жилийн ой тохиож байна. 
Цаашид ч энэ аян олон олон иргэнд эрүүл саруул, аз жаргалтай амьдрал бэлэглэнэ хэмээн итгэж байна. 



ТОГТВОРТОЙ  ХӨГЖЛИЙН ТАЙЛАН  2019 43

А.Уртнасан

2016 оны “Хавдрын эсрэг 
үндэсний аян”-ы оролцогч, 
Дархан-Уул аймаг

“Өөрийгөө өвдсөн гэж огт 
төсөөлөөгүй явах үедээ би аянд 
хамрагдаж, хүндхэн мэдээ сонсож 
байлаа. 
Эрт үедээ оношоо мэдсэнээр 
өнөөдөр би төгс эмчлэгдэн эрүүл 
энх, сайхан амьдарч явна.
Аяныг хэрэгжүүлэгч байгууллага, 
хамт олонд баярлалаа... 

Г.Мөнгөнцэцэг

2017 оны “Хавдрын эсрэг 
үндэсний аян”-ы оролцогч, 
Сүхбаатар аймаг

“Хайртай дотны хүмүүсийнхээ 
өмнө хариуцлагатай байж, эрүүл 
мэнддээ тогтмол анхаарах ёстойг би 
ухаарсан. 
“Хавдрын эсрэг үндэсний аян”-ы 
багийнханд эрт үед нь өвчнөө 
оношлуулах боломжийг бүрдүүлж, 
эрсдэлээс урьдчилан сэргийлж 
өгсөнд нь үргэлж талархаж явах 
болно оо...

Н.Чулуун

2016 оны “Хавдрын эсрэг 
үндэсний аян”-ы оролцогч, 
Хөвсгөл аймаг

“Өвдсөнийхөө дараа биш, 
өвдөхөөсөө өмнө эмчид 
хандаж хэвших ёстойг би 
төдийгүй, миний үр хүүхдүүд 
ойлгож авсан. Хайртай 
дотны хүмүүстэйгээ илүү урт 
удаан хугацаанд хамт байх 
эрүүл, жаргалтай амьдрал 
бэлэглэсэн аяны хамт олонд 
баярлалаа...

Монгол хүний нас баралтын тэргүүлэх шалтгаан бол цусны даралт ихсэлт юм. ХААН Банк Сан 2017 оноос 
эхлэн Улсын Гуравдугаар төв эмнэлэг болон Нийгмийн эрүүл мэндийн үндэсний төвтэй хамтран “Цусны 
даралт ихсэлтийн эсрэг аян”-ыг орон даяар хэрэгжүүлэх том зорилт тавин ажиллаж байна. Тус аян нь орон 
нутгийн иргэдэд эмнэлгийн тусламж үйлчилгээг ойртуулах, цусны даралт ихсэлтээс иргэд өөрийгөө болон 
хайртай дотны хүмүүсээ хэрхэн хамгаалах мэдлэг ойлголт олгох, эмч мэргэжилтнүүдийг чадавхижуулах 
үндсэн зорилготой.  

2019 онд “Цусны даралт ихсэлтийн эсрэг аян”-ы баг энэ төрлийн өвчлөл өндөртэй баруун бүсийн Ховд, Увс, 
Баян-Өлгий аймагт амжилттай ажиллаж, нийт 4,472 иргэнийг урьдчилан сэргийлэх үзлэгт үнэ төлбөргүй 
хамруулж, 731 иргэнд нарийн мэргэжлийн эмчийн үзлэг оношилгоо хийлээ. Мөн орон нутгийн 180 эмч, 
мэргэжилтэнд орчин үеийн эмчилгээний чиг хандлагаар сургалт зохион байгуулсан юм. Аяны хүрээнд 
Баян-Өлгий аймгийн ЗДТГ-ын байранд иргэд өөрийн эрүүл мэнддээ анхаарал хандуулж, даралтаа хэмжих 
боломжтой Эрүүл мэндийн булан байгуулан хүлээлгэн өглөө.

Цусны даралт ихсэлтийн эсрэг үндэсний аян

Жил бүрийн 9-р сарын 29-нд тохиох “Дэлхийн зүрхний өдөр”-ийг нийслэлийн хэмжээнд тэмдэглэн 
өнгөрүүлж, олон нийтэд урьдчилан сэргийлэх мэдээлэл хүргэдэг байсан бол 2019 онд уг өдөрлөгийг 
Төв аймгийн Зуунмод хотноо 2 өдрийн турш зохион байгуулж, 679 иргэнд урьдчилан сэргийлэх үзлэг, 
оношилгоо, 98 иргэнд нарийн мэргэжлийн үзлэг хийснээс гадна олон нийтэд эрүүл мэндийн боловсрол 
олгох сургалт зохион байгууллаа. 

Бид “Цусны даралт ихсэлтийн эсрэг аян”-ыг Монгол орны 21 аймагт хэрэгжүүлж, иргэддээ эрүүл мэндийн 
боловсрол түгээхээс гадна урьдчилан сэргийлэх зан төлөвийг бий болгох, эрүүл амьдралын дадалд 
хэвшүүлэх зорилго тавин ажиллаж буй билээ. 

7

7

15,068

250,000,000

1,341 1,500
АЙМАГТ ХЭРЭГЖСЭН

ЭРҮҮЛ МЭНДИЙН 
БУЛАН БАЙГУУЛАВ

ИРГЭНИЙГ УРЬДЧИЛАН 
СЭРГИЙЛЭХ ҮЗЛЭГТ ҮНЭ 
ТӨЛБӨРГҮЙ ХАМРУУЛАВ

ТӨГРӨГИЙН САНХҮҮЖИЛТ 
ҮЗҮҮЛЛЭЭ

ИРГЭНИЙГ НАРИЙН 
МЭРГЭЖЛИЙН ЭМЧИЙН 

ҮЗЛЭГТ ХАМРУУЛЛАА

ЭМЧ, МЭРГЭЖИЛТНИЙГ 
СУРГАЛТАД ХАМРУУЛСАН

“Цусны даралт ихсэлтийн эсрэг аян” өнгөрсөн 3 жилд

ХААН Банкны “Signature” үйлчилгээний харилцагчдын дэмжлэгтэйгээр ХААН Банк Сангаас “Өргөө” амаржих 
газарт кесар мэс заслын 10 багц багаж хандивлаж, эх, нярайд эмнэлгийн тусламж үйлчилгээг цаг алдалгүй 
авах боломж бүрдүүлэхэд хувь нэмрээ оруулан ажиллалаа. 
Өмнөговь аймгийн Бүсийн оношилгоо эмчилгээний төвийн онош зүйн тасгийн дуран оношилгооны 
кабинетийг шаардлагатай тоног төхөөрөмжөөр тохижуулан, эмчилгээний орчин нөхцөлийг сайжруулахад 
санхүүгийн дэмжлэг үзүүллээ. Түүнчлэн нийслэлийн Хүүхдийн төв сувиллын нярай хүүхдийн тасагт 
шаардлагатай асаргааны тоног төхөөрөмж, эд хэрэгслийг хандивласан билээ.

ХААН Банк Сан байгуулагдсан цагаасаа эхлэн Монгол орон даяар банкныхаа нийт салбар нэгжийн 
ажилтнуудын оролцоотойгоор “ХААН Банкны ой” мод тарих хөтөлбөрийг хэрэгжүүлж ирсэн билээ. Жил 
бүрийн Үндэсний мод тарих өдрийг угтан зохион байгуулдаг тус хөтөлбөрийн хүрээнд өнгөрсөн хугацаанд 
нийт 23,000 ширхэг мод, бут тариад байна.
2019 онд ХААН Банкны нийт салбар нэгжийн ажилтнууд, Үндэсний цэцэрлэгт хүрээлэнгийн ажилтнууд, 
“Signature” харилцагчид болон түншүүдийн хамтаар нийт 1,746 ширхэг навчит болон шилмүүст мод тарилаа.

Хандив, тусламж

ХААН Банкны ой хөтөлбөр

Байгаль орчин

ХААН Банк Сангаас Тогтвортой хөгжлийн зорилгуудтай уялдуулан “Ногоон төсөл”-ийн уралдаан зарласан 
бөгөөд уг уралдаанд Олон улсын хүүхдийн “Найрамдал” төвийн “Би эх дэлхийн хүүхэд” төсөл шилдгээр 
шалгарсан билээ. Монгол орны хангайн болон говийн бүсийн орчныг бүрдүүлсэн хоёр танхимыг цогцоор 
нь тохижуулж өгснөөр жилдээ 40 мянга орчим хүүхэд багачууд тус танхимтай танилцах, байгаль дэлхийгээ 
хайрлах, олон янз амьтны төрөл зүйлийг таньж мэдэх болон хүрээлэн буй орчиндоо зөв зохистой хандах 
сэтгэлгээ, төлөвшлийг олгох сургалт зохион байгуулах боломж бүрдэж буй юм. 

“Би эх дэлхийн хүүхэд” төсөл

“Лантуун дохио” ТББ-ын санаачилсан “Ид шидийн орон-2” төслийн хүрээнд хүүхэд хамгааллын байр барьж 
буйтай холбогдуулан ХААН Банк хамт олноороо 100 хувь “Ид шидтэй ах, эгч” болж нийгэмд эерэг давалгаа 
үүсгэсэн төдийгүй харилцагчдаа болон бусад аж ахуйн нэгж байгууллагуудыг ч энэ аянд уриалсан билээ. 
“Ид шидтэй ах, эгч” болсноор харилцагчид хуримтлалын үйлчилгээг ашиглан өдөр бүр өөрийн сонгосон 
дүнгээр “Ид шидийн орон” хүүхэд хамгааллын төвийн багачуудад хандив өргөх боломжийг бүрдүүлсэн юм.  

“Ид шидийн орон-2” төсөл

Нийгмийн эмзэг бүлэг

2019 онд ХААН Банк Сангаас Монголын парабочигийн холбоотой хамтран хөгжлийн бэрхшээлтэй хүүхдүүд 
хичээллэх боломжтой парабочигийн төрлийн сургалт, дотоодын болон олон улсын тэмцээн, арга хэмжээнд 
санхүүгийн дэмжлэг үзүүлэн ажиллалаа. Уг спортын төрлөөр тууштай хичээллэдэг хөгжлийн бэрхшээлтэй 
хүүхдүүд олон байдаг бөгөөд тус спортод дурлан хичээллэснээр эдгээр хүүхдүүд нийгмийн харилцаанд 
нээлттэй оролцож, сэтгэл зүйн хувьд өөртөө итгэлтэй болохоос гадна бие бялдрын хувьд сэргээн засал 
хийгдэх том ач холбогдолтой юм.

Олон улсын хүүхдийн эрхийг хамгаалах өдрийг угтан ХААН Банк Сангаас “Хавдрын эсрэг  нимбэг” ТББ-
тай хамтран ахлах ангийн 500 орчим сурагчид 5 сэдвээр эрүүл мэндийн боловсрол олгох сургалт зохион 
байгуулж, 15-аас дээш насны сурагчид болон ангийнх нь багш нарт B, C вирусийн шинжилгээг үнэ төлбөргүй 
хийлээ. Мөн “Итгэлийн гэгээ” ТББ-тай хамтран хөгжлийн бэрхшээлтэй 130 гаруй хүүхэд багачуудад гарын 
бэлэг гардуулан, тэдний баяр дээр баяр нэмсэн билээ. 

Шинэ жилийн баяр угтан Монголын 
балетын хөгжил сангаас жил бүр 
үзэгчдэд хүргэдэг “Цөмөөхэй” бүжгэн 
жүжгийг ХААН Банк уламжлал ёсоор 
ивээн тэтгэж, нэг өдрийн үзвэрийг 
нийслэлийн 6 асрамжийн төв болон 
“Ид шидийн орон” хүүхэд хамгааллын 
төвийн 400 хүүхэд багачуудад үнэ 
төлбөргүй толилуулж, тэдэнд баяр 
хөөр бэлэглэн гоо зүйн мэдрэмж, 
мэдлэг түгээн ажиллалаа. 

Парабочи спортыг дэмжих төсөл

Олон улсын хүүхдийн эрхийг хамгаалах өдөр

“Хүслийн шинэ жил” төсөл

ХААН Банкны Улаанбаатар хотын Сөүл оффист анх нээгдэж байсан тус галерей нь 2017 онд банкны төв 
байр ХААН Банк цамхагийн 3-р давхарт нүүн ирсэн билээ. Тайлант хугацаанд ХААН галерей залуу уран 
бүтээлчдийн болон компанийн нийгмийн хариуцлагын хүрээнд хэрэгжүүлж буй төсөлд хамрагдсан зураач 
урчуудын үзэсгэлэнг сар бүр харилцагчид болон олон нийтэд үнэ төлбөргүй хүргэн ажиллалаа. ХААН 
галерейн уран бүтээлийн сан хөмрөг өдгөө 400 гаруй бүтээлтэй болж жил ирэх тусам өсөн нэмэгдэж буй 
билээ. 
2019 оноос эхлэн ХААН галерейд үзэсгэлэнгээ гаргасан уран бүтээлчдийн бүтээл туурвилыг видео контент 
хэлбэрээр олон нийтийн хүртээл болгохоор “Art share” төслийг эхлүүлэн нийт 21 дугаарыг ХААН Банкны 
цахим сувгуудаар нийтлэн олон нийтийн урлаг гоо зүйн мэдлэгт тус нэмрээ оруулж буй.

ХААН Банк компанийн нийгмийн хариуцлагын хүрээнд 2000-аад оноос Монголын соёл урлагийн салбарт 
олон шинэ санаачилга, төсөл хөтөлбөр хэрэгжүүлж ирсэн түүхтэй. Ялангуяа дүрслэх урлагийн салбарт хувь 
нэмэр оруулж, 2007 оноос хойш дэргэдээ уран зургийн галерей нээж, залуу уран бүтээлчдийг дэмжиж, 
үзэсгэлэнгээ үнэ төлбөргүй олон нийтийн хүртээл болгох  боломжийг нь бүрдүүлж өгсөөр ирсэн нь үүний 
тод илэрхийлэл юм.

ХААН галерей

Соёл урлаг



ТОГТВОРТОЙ  ХӨГЖЛИЙН ТАЙЛАН  201956

ХААН Банк Сан 2017 оноос Монголын урлагийн зөвлөлтэй хамтран ХААН Банкны гүйцэтгэх захирал Ж.Питер 
Морроу агсны нэрэмжит “Гэрэлт морьд” олон улсын тэтгэлэгт хөтөлбөрийг эхлүүлсэн билээ. Уг хөтөлбөр нь 
залуу уран бүтээлчдийг дэмжих, Монголын орчин үеийн дүрслэх урлагийг олон улсад таниулан сурталчлах 
үндсэн зорилготой. Жил бүр шилдэг нэг уран бүтээлчийг шалгаруулан “TodaysArt” олон улсын урлагийн 
наадамд оролцох эрхээр шагнадаг тус хөтөлбөрийг 2019 онд “Sound art & Sound installation” төрлийн уран 
бүтээлчдийн дунд зарлан ялагчаар хэмнэл бүтээгч, DJ Бодьхүү тодорсон юм.

“Гэрэлт морьд” олон улсын тэтгэлэгт хөтөлбөр

ТОГТВОРТОЙ ХАМТЫН 
АЖИЛЛАГАА БА ТАЙЛАГНАЛ

ХААН Банк нь бизнесийн болон тогтвортой хөгжил, компанийн нийгмийн хариуцлагын хүрээнд олон 
байгууллага, нэгдлүүдтэй хамтран ажилладаг билээ. Зөвхөн хамтын ажиллагаанаас гадна идэвхтэй гишүүн 
байж, бусдаас суралцахаас гадна өөрийн сайн туршлагаа хуваалцан тогтвортой хөгжил, компанийн 
нийгмийн хариуцлагыг зохистой, зөв чиглэлд хөгжүүлэхэд үлгэр жишээ ажиллахыг эрмэлзэж ирсэн. 
Түүнчлэн бид үйл ажиллагааны тайланг олон нийтэд нээлттэй, ил тод тайлагнаж сайн засаглалтай, эрүүл 
үйл ажиллагаа эрхлэхийг хичээн ажиллаж байна. 

Бид хамтын ажиллагааны хүрээнд дараах байгууллагуудад идэвхтэй гишүүнчлэлтэй, ил тод тайлагналтай 
хамтран ажиллаж байна. Үүнд:

ASIAN DEVELOPMENT BANK

www.khanbank.com

foundation@khanbank.com

75153333 /3570/

facebook.com/KhanBank
twitter.com/KHAN_BANK

instagram.com/khan_bank/
linkedin.com/company/khan-bank/

Энэхүү тайланг ХААН Банкны Тогтвортой Хөгжлийн бодлогын 
хүрээнд Олон нийттэй харилцах газраас эрхлэн гаргав.

2020 оны 4-р сар

